
Adolphus Dei gracia Romanorum rex semper augustus 
universis sacri Romani imperii fidelibus presentes litteras 
inspecturis gratiam suam et omne bonum.

Noveritis quod nobis sedentibus pro tribunali anno 
Domini millesimo CC nonagesimo tercio, sabbato proximo 
ante festum apostolorum Symonis et Iude, per unanimem et 
concordem sentenciam principum, comitum, baronum et nobi­
lium nostro consistorio tunc assistentium nobilis vir Iohan­
nes de Cabilone obtinuit, quod si spectabilis vir Otho de Bur­
gondia, quem eidem dedimus inductorem et defensorema 
super officio maiorie Bisuntine iuxta aliam sentenciam 
super hoc coram nobis obtentam, ipsum in idem officium 
inducere et defendere non posset in eodem, utpote quia 
idem officium est infra civitatis Bisuntine fortalitia consti­
tutum, eumdem Iohannem dictus comes in bona et posses­
siones extra muros Bisuntinos constituta pertinentia nobili 
viro Hugoni de Burgondia fratri comitis Burgundie, dicti 
Iohannis de Cabilone adversario super officio maiorie pre­
dicte, pro modo et quantitate eiusdem reddituum maiorie 
deberet inducere et defendere inductum. Quam inductio­
nem et defensionem si dictus comes nollet facere vel non 
posset, illud comes idem suis patentibus litteris nostre 
celsitudini significare deberet vel si idem comes huiusmodi 
litteras super hoc tradere recusaret, dictus Iohannes de 
Cabilone de hoc coram nobis docere deberet legitimis 
documentis, et nos extunc eidem Iohanni alium debe[re]mus 
dare inductorem et defensorem super Hugonis predicti 
bonis et possessionibus memoratis, ad quem inductorem et 
defensorem sibi dandum in hoc casu presentibus nos ob­
ligamus iuxta sententiam memoratam.

Datum anno Domini et die premissis, indictione sep­
tima, regni nostri anno secundo.

XIV. König Adolf verkündet allen Bewohnern Toscanas 
die Ernennung Johanns von Chalon zum General­
vicar. 1294 Sept. 10.

Or. Dijon, Archives departementales B. 11698. 
Eine Copie von 1428 in B. 11700.

Adolfus Dei gracia Romanorum rex semper augustus 
universis principibus ecclesiasticis et secularibus, archiepi­
scopis, episcopis et aliisb ecclesiarum prelatis, ducibus, mar­
chionibus, comitibus, baronibus | et aliis nobilibus, vassallis, 
capitaneis, potestatibus, rectoribus, civitatibus, communi­

a) ‘deff.’ immer Cart. b) ‘iis’ auf Rasur Or. 


